
የAlexandria ከተማ ከPotomac Yard Entertainment District ዕድል ጋር በተያያዘ ሲደረጉ የነበሩ ድርድሮችን ያቋረጠ 
ሲሆን፣ የቀረበው ፕሮፖዛል ወደፊት አይራመድም። 

የከተማው የኢኮኖሚ ጤና እና ልማት አስተዳዳሪዎች እንደመሆናቸው መጠን፣ የከተማው መሪዎች የPotomac Yard 
Entertainment District ዕድል የማህበረሰብ ውይይት እና የምክር ቤት ትኩረት ሊያገኝ ይገባዋል ብለው ያምኑ ነበር። ለዚህ 
እድል በሚሆን ማዕቀፍ ላይ በቅን ልቦና ድርድር ያደረግን ሲሆን በRichmond በነበረው ሂደት ላይ አቋማችንን በሚያስጠብቅ መልኩ 
ተሳትፈናል። በዚህ ሂደት ላይ እምነት ነበረን እናም በገዥው እና በጠቅላላ ጉባኤው መካከል በተፈጠረው ነገር ቅር ተሰኝተናል።  

ባለፉት ወራቶች በድርድሮቻችን ላይ አስተዋፅኦ ያደረጉ እና የቀረበውን ፕሮፖዛል ለህብረተሰባችን ይበልጥ የተሻለ ሊያደርጉ ይችሉ 
የነበሩ የማህበረሰብ ተሳትፎዎችን አካሂደናል። የዚህ ዓይነቱ ቀጣይነት ያለው ውይይት ከዚህ መጠነ-ሰፊ ፕሮጀክት የእድገታችንን 
ዕቅዶች እና የማህበረሰባችንን የወደፊት ዕጣ እንዴት እንደሚደግፍ ለማሰብም ያስችለን ነበር።  

በዚህ ሂደት ሁሉ ከተማዋ በዚህ ፕሮጀክት ውስጥ ያለን ሚና የገንዘብ እሴት ብቻ ሳይሆን የእኛ ዋና እሴቶች የዚህ ዕድል ወሳኝ አካል 
ሆነው እንደሚቀጥሉ ለማረጋገጥ በቁርጠኝነት ለመስራት ቃል ገብታለች። የከተማው አስተዳደር የቀረበውን ፕሮፖዛል ለማጤን 
ሲሞክር፣ አሁን ያለውን የትራንስፖርት ስርዓት በከፍተኛ ሁኔታ ማሻሻል፣ ተመጣጣኝ ዋጋ ያለው መኖሪያ ቤት ማዘጋጀት፣ እጅግ 
የላቀውን የAAA ቦንድ ደረጃችንን መጠበቅ፣ ነባርና የወደፊት ነዋሪዎችን ከገንዘብ አደጋ ስጋት መጠበቅ፣ ለወደፊቱ ለከተማና 
ለትምህርት ቤት አገልግሎት ከፍተኛ ገቢ ማምጣት፣ ነባር ሰፈሮችን መጠበቅና ለህብረተሰባችን ጥራት ያለው የስራ እድል ማመቻቸት 
እንደሚያስፈልግ አጥብቆ ጠይቋል። ድርድሮቹ የገንዘብ ጥቅማችንን የሚጠብቅ እና እነዚህን የማህበረሰብ እሴቶች የሚያከብር 
ፕሮፖዛል ማምጣት ባለመቻላቸው ቅር ተሰኝተናል።  

የከተማዋ የወደፊት ዕጣ ፈንታ በማህበረሰባችን የሚወሰን መሆኑን ለማረጋገጥ ቁርጠኛ ነን። የኑሮ ጥራታችንን እና ኢኮኖሚያዊ 
ጤንነታችንን የሚያሻሽሉ ኢኮኖሚያዊ ዕድሎችን መከታተላችንን እንቀጥላለን። Alexandria የንግድ ኢንቨስትመንትን በደስታ 
ትቀበላለች፣ እናም ነዋሪዎቻችን፣ ንግዶቻችን እና ባለድርሻ አካሎቻችን አዳዲስ ንግዶችን ወደ ከተማችን እንዴት መቀበል እንደምንችል 
ማስተዋል የታከሉባቸው ውሳኔዎችን ለማድረግ እድሉን ማግኘት ይገባቸዋል። ለወደፊትም ለህብረተሰባችን ጥራት ያላቸው የንግድ 
ዕድሎችን በማምጣት ላይ የምናደርገውን ጥረት አጠናክረን እንቀጥላለን። 


